
Anuncio: Aprobacion das Bases do XI Concurso de Fotografia “Cidade de Naron”

Este Alcalde accidental, por resolucion de data 24 de agosto de 2020, aprobou as Bases do XI Concurso de Fotografia
“Cidade de Narén”, nos seguintes termos:

1. ANTECEDENTES

A Concelleria de Turismo do Concello de Nar6n convoca, como cada ano, o Concurso de Fotografia “Cidade de Naron”,
que no 2020 acada a sua undécima edicion, coas condicions e caracteristicas recollidas nestas Bases.

2. PARTICIPANTES

O concurso é gratuito e estd aberto a toda persoa maior de idade.
3. TEMATICA

Cada fotografia presentada debera mostrar a riqueza de Narén, en calquera dos seguintes campos:

— Riqueza humana e social no ambito vecinal, deportivo, industrial, en festas populares, etc.

— Espazos naturais de interese, de lecer, culturais e tecnoldxicos.

— Patrimonio monumental, arqueol6xico e etnografico.

E obrigatorio que o lugar ou entorno sexa do Concello de Narén e como tal sexa recofiecible. Non se admitiran aquelas
fotografias que non cumpran este requisito.

4. NUMERO E CARACTERISTICAS DAS IMAXES

Cada concursante podera presentar un maximo de 3 fotografias en cor ou branco e negro coas seguintes caracteristicas:

5.

O soporte sera obrigatoriamente dixital. As fotografias deberan ter unha resolucion minima de 1024 x 768 px., € 0s
formatos admitidos seran JPG, TIFF e PNG.

Cada fotografia debe levar un titulo como nome de arquivo.
Quedaran excluidas as fotografias con importantes retoques ou alteracions manuais ou dixitais.

Poderan opcionalmente presentarse en formato papel, cun tamano minimo de 20 x 25 cm. e maximo de 30 x 45 cm.
Isto non exime da obrigatoriedade de presentar as fotografias en soporte dixital.

FORMA DE PRESENTACION

As fotografias presentaranse en forma de plica, do seguinte xeito:

Nun sobre grande escribirase exclusivamente de forma visible: “XI Concurso de Fotografia Cidade de Naron”, e

un pseudonimo libremente elixido polo autor, coa Unica condicion de que non permita que este sexa facilmente
identificable.

No interior deste sobre incluirase un CD que contena exclusivamente as fotografias presentadas co seu titulo como
nome do arquivo. Estes nomes, asi como o pseudonimo, figuraran tamén visibles na caratula do CD.

Xunto ao CD, no interior do sobre grande incluirase un sobre pequeno co pseuddénimo escrito no seu exterior. No
interior deste sobre introducirase unha folla cos seguintes datos:

Pseuddnimo, nome, apelidos, NIF, direccion completa, teléfono e correo electrénico do autor.
Titulo das fotografias, cunha breve explicacion do lugar e data na que foi realizada.

Declaracion responsable asinada comprensiva da aceptacién destas Bases, da autoria, orixinalidade e inexistencia
de premios das fotografias presentadas, e da cesion das mesmas ao Concello de Narén para seren utilizadas en

carteis, calendarios, exposicions, folletos e publicidade e propaganda do Concello, sen dereito a indemnizacion
algunha por este feito.

— Asi mesmo, no interior do sobre grande incluiranse opcionalmente as fotografias en papel co titulo e o pseudénimo
escritos na parte traseira.

6. LUGAR E PRAZO DE PRESENTACION
O lugar de presentacion sera o rexistro da Casa do Concello (Praza de Galicia, s/n, CP 15570, Narén), entre as 8:30 h.
do dia 14/09/2020 ata as 13:00 h. do 25/09/2020. Para poder garantir o anonimato dos participantes, non se entregara

xustificante algun da entrega dos sobres. Ao remate do prazo de presentacion establecido, publicarase na web do Concello
o listado de pseudénimos participantes no concurso.

7. CRITERIOS DE VALORACION

O xurado podera outorgar un maximo de 30 puntos a cada unha das fotografias, de acordo cos seguintes criterios:

— Polo impacto visual: ata 10 puntos:

Sensacion que se percibe ao observar a imaxe por primeira vez, atraendo a atencién sobre as demais ou evocando
algun tipo de sentimento.

— Pola calidade técnica-artistica: ata 10 puntos:
Foco, nitidez, balance de cores, iluminacion, composicion, exposicion e presentacion.
— Pola creatividade: ata 10 puntos:

Orixinalidade en canto ao tema, destacando aspectos non tratados habitualmente neste concurso, ou en canto ao
modo de presentalo, achegandose ao mesmo dunha maneira diferente & usual.

8. COMPOSICION DO XURADO

0 xurado estara formado por profesionais da fotografia de empresas e/ou medios de comunicacién do entorno naronés,
asi como por un representante do Concello. A composicion exacta do xurado darase a cofiecer con suficiente antelacién ao
fallo do concurso a través da web municipal.

9. FUNCIONAMENTO DO CONCURSO

Finalizado o prazo de presentacion e desde o departamento de Turismo do Concello, descargaranse todas as foto-
grafias presentadas e comprobarase que os participantes achegaran toda a informacion requirida no punto 5 (FORMA DE
PRESENTACION), aceptédndose s6 aquelas fotografias dos participantes que cumpran este deber.

0 xurado, en dia e hora que se anunciara igualmente na web municipal, visualizara as imaxes aceptadas, descartando
aquelas que incumpran o requisito sinalado no punto 3 (TEMATICA), sobre a obrigatoriedade de que o lugar ou entorno sexa
do Concello de Narén e como tal sexa recoiecible.

Sobre as fotografias restantes realizarase unha preseleccion de, polo menos, 12 imaxes, que seran analizadas minu-
ciosamente e valoradas segundo os criterios do punto 7, e cuxa puntuacién aparecera no acta confeccionada ao efecto e
que se fara publica na web municipal.

10. PREMIOS

Establécense os seguintes premios, que poderan ser declarados desertos e estaran suxeitos ao disposto na lexisla-
cion fiscal vixente no momento da concesion:

— 1° Premio............ 750 €
— 2°Premio............ 300 €
— 3°Premio............ 150 €

Ningun concursante podera ser premiado por mais dunha fotografia que presente ao concurso.

Os premios seran entregados simbolicamente nun acto publico en data e lugar que se dara a conecer con suficiente

antelacion, sen prexuizo de que nos dias seguintes ao acto se realice o efectivo ingreso do premio na conta bancaria do
beneficiario.

11. DOCUMENTACION A ACHEGAR POLOS PREMIADOS
Cada concursante que resulte premiado debera achegar a seguinte documentacion:

— Copia do DNI, no caso de non estar esta xa en posesion do Concello.

— Declaracién responsable na que conste que non esta incurso en ningunha das causas que determina o artigo 13 da
Lei 38/2003, do 17 de novembro, xeral de subvencions, que esta ao corrente das suas obrigas tributarias (Estado,
Comunidade Auténoma e Concello de Narén) e fronte a8 Seguridade Social, e que non é debedor por resolucion de
procedencia de reintegro de subvencién.

— Ficha bancaria cos datos da conta na que se realizara o ingreso, no caso de non estar esta xa en posesion do
Concello.

— Modelo 145 de Facenda (Comunicacion de datos ao pagador).
12. INTERPRETACION
O Concello de Narén resérvase a facultade decisoria no caso de controversia a hora de interpretar estas Bases.
13. PUBLICACION
As presentes Bases publicaranse no Boletin Oficial da Provincia da Coruna.
14. INFORMACION ADICIONAL
Establécense os seguintes medios para a obtencion de calquera informacion adicional:
- Correo electronico: am.veiga@naron.es
- Teléfono: 981337700 (ext. 1502)

En Narén, a 24 de agosto de 2020
O Alcalde-accidental
Guillermo Sanchez Fojo

